
 

  

 

 بانگەواز

؟ی کوردی جیهانکۆنفرانسبۆچی   

 

ئێمە کێین و چیمان دەوێت؟: ڤیزیۆن  

ئێمە وەکوو یەکێک لە یەکەمین ئیرادە مەدەنییەکان، لە دیاسپۆرا باوەڕمان بە سەروەری رێکخراوە 
کورد هەتا ئێستا پشتی بە ستراتیژی بنیاتنانی هێزی سەخت : مەدەنییەکان هەیە و پێمانوایە

ئەمڕۆ کاتی ئەوە هاتووە کە کورد لە . لە چەندین بڕگەی مێژووییشدا سەرنەکەوتووەبەستووە و 
تەنیشت هێزی سەختدا، ستراتیژی بنیاتنانی هێزی نەرمیش تاقی بکاتەوە و وێستگەیەکی نوێ لە 

ستراتیژی بنیاتنانی هێزی نەرم لە هەندەران، هەمان ستراتیژی . مێژووی خۆیدا بکاتەوە
.کی مەدەنییە کە ئەمڕۆ ناوجەرگەکەی ئەورووپایەدەستەبەرکردنی  جڤا   

حزبە کوردستانییەکان نەیانتوانیوە یەکپارچەیی کورد بەدیبهێنن، بۆیە تەنها : ئێمە پێمانوایە
هەروەها لەو باوەڕەداین کەوا رۆڵی . ئیرادەی مەدەنی دەتوانێ یەکێتی نەتەوەیی دەستەبەربکات

نە حزبی . زە و کارکردی ئەمیان لەگەڵ ئەویان جودایەحزبی سیاسی لە رۆڵی جڤاکی مەدەنی جیاوا
سیاسی دەتوانێ جڤاکی شارستانی داگیربکات و نەیش رێکخراوە مەدەنییەکان بەدیلی حزبی 

ردستان وبۆیە ئیرادەی مەدەنی دەتوانێ وەکوو هێزی نەرم لە دیاسپۆرا گوڕوتینێکی تر بە ک. سیاسین
.ببەخشێ و وەرچەرخانی گەورە بەدیبهێنێت  

ژنانی کورد وەکوو ئاڵقەی ونی جڤاکی کورد، :  ئێمە وەکوو نوێنەرانی ئیرادەی مەدەنی پێمانوایە
رێژەی بەشداربوونیان لە بڕیارسازی ستراتیژیدا لە نزمترین ئاستی خۆیدایە و تەناتەت لە سفر 

ش ئەمە. هەروەها رێژەی بەشداربوونی ژنان لە کارگێڕی سیاسیدا لە نزمترین ئاستدایە. نزیکە
لەو باوەڕەداین لەم سەردەمەی . بەواتای بێبەشبوون و ناچالاکی زیاتر لە نیوەی جڤاکی کورد دێت

کە تێیداین، لە دیاسپۆرا وەکوو نێوەندی سیاسەتی نەرم، وەرز وەرزی هەڵکشانی ژنانە و هێزی ژن بە 
ژنان . انبەپاڵپشتی وەچی جوان دەتوانن ببنە دینامۆی رێکخستنەوەی جڤاکی مەدەنی لە هەندەر

.رۆڵی مۆتۆڕی سیاسەتی مەدەنی لە دیاسپۆرا دەگێڕن   

 



 

  

 

دۆزێکی جیهانی: دۆزی کورد  

دۆزی کوردستان هەم دۆزێکی نەتەوەیی و هەم دۆزێکی جیهانیشە، چونکە هەموو هێزە ناوچەیی، 
بەمەش بزاڤی کوردستانی . کیشوەری و سەرووناوچەییەکان تێوەی دەگلێن و کۆسپی بۆ دەنێنەوە

بەم هۆکارانەی خوارەوە دۆزی کورد دۆزی خۆرهەڵاتی ناوەڕاست و . جیهانی لەخۆدەگرێت پەیامێکی
.دۆزی جیهانیشە   

لەرووی جیۆسیاسییەوە پرسی کورد پرسی چواردەوڵەتی خۆرهەڵاتی ناوەڕاست و دەیان  –یەکەم 
لە . دەوڵەتی تورکی، عەرەبی، شیعە، سوننە، زلهێزی ناوچەیی و زلهێزی کیشوەری و جیهانیشە

دواهەم نموونەدا کە گشتپرسی سەربەخۆیی لە هەرێمی کوردستان بوو، زۆربەی هێزە ناوچەیی، 
ئەمەش دەریخست کە . کیشوەری و جیهانییەکان لەبەرامبەر ئیرادەی گەلی کوردستاندا وەستانەوە

  .دۆزی کورد دۆزێکی جیهانییە

نزیک بە پێنج میلیۆن کورد . دووەئەمڕۆ رەوەندی کوردی بە سەرانسەری جیهاندا بڵاوەی کر –دووەم 
لە دیاسپۆرای دوور و زیاتر لە هەشت میلیۆن کوردیش لە دیاسپۆرای نزیک لە خۆرهەڵاتی ناوەڕاست 

ئەمە . ئەمە یەکەمجارە لە مێژوودا کورد بەم ژمارەیە لە سەرانسەری جیهاندا بڵاوبووەتەوە. دەژین
  .دۆزی کوردی بە جیهانی کردووە

بۆ . ی کورد دۆزێکی جیهانییە، دەبێ بە میکانیزمی جیهانیش چارەسەربکرێتئەگەر دۆز –سێیەم 
پێویستە ژنان بە . ئەمەش ژنان وەکوو دینامۆی رەوەندی کوردی رۆڵێکی یەکلاکەرەوە دەگێڕن

هاوئاهەنگی لەگەڵ جوانان و نوخبەی رووناکبیری کورد، دیاسپۆرای کورد رێکبخەنەوە و پرسی 
.ە لووتکە بگەیەننلۆبیسازی بۆ دۆزی کوردی ب   

  ئامانجی ستراتیژی

هەروەها لە وڵاتانی یەکێتی ئەورووپا سێ . رەوەندی کوردی لە دەرەوە پێنج میلیۆنی دەربازکردووە
ئەگەر قڕکردن و پاکتاوی نەژادی بەردەوامبێت، پێدەچێ لە پێنج . میلیۆن کوردستانی جێگیربوون

رەوەندی کوردستانی پەرتوبڵاو، . میلیۆن بەرزببێتەوەساڵی ئایندە ئەم ژمارەیە لە ئەورووپا بۆ چوار 
بۆ ئەوەی ئەم هێزە مرۆییە ببێتە هیزێکی کارا، دەبێ بەم ئامانجە . نارێکخستە و بێ ستراتیژییە

:ستراتیژییانە تەیاربکرێت  

دەبێ رەوەندی کوردستانی بە رۆحی مەدەنی و لە چوارچێوەی ستراتیژی بنیاتنانی هێزی نەرمدا  -
ەوە، بە پەیامێکی جیهانی تەیاربکرێ، هەڵگری ئامانجی ستراتیژی و سیاسی جیهانی بێت رێکبخرێت

.و بۆ هێزێکی مرۆیی رێکخستە و لێوەشاوە وەربچەرخێت  



 

  

 

رەوەندی کوردستانی . پێویستە دامەزراوە نەتەوەییەکانی رەوەندی کوردستانی پێکەوەبنرێن -
نەوەی ستراتیژی هێزی نەرم، بەکردەوە دەتوانێ بە پشتبەستن بە رۆحی شارستانی و بە قۆست

.یەکێتی نەتەوەیی بەدیبهێنێت    

ئەگەر لە کوردستان ئەم ستراتیژییە . دەبێ رەوەندی کوردستانی ستراتیژی سەربەخۆیی بژیەنێتەوە -
بەر کۆسپ و تەگەرە دەکەوێ، لە هەندەران رەوەندی کوردستانی دەتوانێ ئاڵای سەربەخۆیی 

.بشەکێنێتەوە   

ستروکتور بنیات و  

بەدیهێنانی ئامانج و ستراتیژییە باڵاکانی رەوەندی کوردستانی، بەم بنیات و ستروکتورەی خوارەوە 
:بەنددەکرێت  

کۆنفرانسی جیهانی کورد، دەزگایەکی سەیوان و چەترێکی نەتەوەیی دیاسپۆرایە کە وەکوو  -
وەیەکی ساڵانەیە کە کۆنفرانسی جیهانی کورد، کۆبوونە. پەرلەمانی دوور لە وڵات دەخەبتێت

بەمەبەستی دیاریکردنی ئامانج، ستراتیژی و سیاسەتەکانی رەوەندی کوردستانی، بەبەشداری 
کۆنفیدراسیۆن، فیدراسیۆن، ناوەند، دەزگا، رێکخراو، کۆمەڵە، ئەنستیتۆ  و  ئەندامانی هەڵبژاردە 

.ژنان وەکوو هێزی پێشەنگ لە دامەزراندنیدا رۆڵ دەگێڕن. کۆدەبێتەوە    

سازمانی جیهانی کورد، باسکی چالاکی دیاسپۆرای کوردە و پشکی سەرەکی لە بڕیار و تاکتیکەکانی  -
سازمانی جیهانی کورد، رێکخستەی سەرەکییە کە . کۆنفرانسی جیهانی کورد  جێبەجێدەکات

وو پێویستە ژنان لە هەم. تواناکانی رەوەندی کورد لە دیوی هزرەوە بۆ دیوی ئۆپەراسیۆن دەگوێزێتەوە
.وڵاتانی جیهان، سازمانی جیهانی کورد دابمەزرێنن   

هێڵە سوورەکانی ئێمە: دروشم   

ئەو پرەنسیپانەی خوارەوە، ئێمە و هەموو ئەوانەی باوەڕیان پێی هەیە، لەژێر یەک چەتردا 
:کۆدەکاتەوە   

هەژموونی هێزە خەباتی دیاسپۆرا خەباتێکی مەددەنی، ناحکومی و ناحزبی چڕە و ناکرێتە پاشکۆی  -
.جۆربەجۆرەکان   

کوردستانییە و بەهیچ کلۆجێک رێگە بە باڵادەستی  –خەباتی دیاسپۆرا خەباتێکی نەتەوەیی  -
دینی و حزبی نادرێ و ئەو چەمکانەی یەکریزی  -چەمکی ناوچەیی، لەهجەیی، پارچەیی، مەزهەبی  

.دەترازێنن، رەتدەکرێنەوە   



 

  

 

سەروەری کوردستان، سروودی نەتەوەیی و : ە هێما نەتەوەییەکانیهێڵی سوور لای ئێمە باوەڕبوون ب -
نەخشەی کوردستان و دواهەمین ستاتووی کوردستان کە سەربەخۆیی نەتەوەییە، . ئاڵای نەتەوەییە

.لای ئێمە مشتومڕ هەڵناگرێت   

:دروشمە سەرەکییەکانی ئێمە بریتین لە  

بەدیدەهێنێتتەنها ئیرادەی مەدەنی یەکێتی نەتەوەیی  -١  
  -٢  دۆزی کورد دۆزێکی جیهانییە

 هەنگاوی کرداری

کۆمێتەی ئامادەکاری کە لەلایەن سازمانی جیهانی کوردەوە دیاریدەکرێ، کارەکانی یەکەم  -
. کۆمیتەی ئامادەکاری، هاوکات دەستەی دامەزراندنیشە. کۆنفرانسی جیهانی کورد رێکدەخات

.گرێتە ئەستۆکۆمیتەی ئامادەکاری ئەم ئەرکانە دە  

دامەزراندنی سازمانی جیهانی کورد لەو وڵاتانەی رەوەندی کوردی لێیە -  

پێکەوەنانی فیدراسیۆنی کۆمەڵە کوردییەکان لەو وڵاتانەی کۆمەڵەی کوردی بە ژمارەی پێویست  -
.تێدا هەن   

ی کوردبەڕێوەبردنی یەکەمین کۆنفرانسی ژنانی کورد لەپێناو ئامادەسازی کۆنفرانسی جیهان -   

ئامادەکاری بۆ بەستنی کۆنفرانسی جوانان و کۆنفرانسی کارسازانی کورد بۆ پشتگیریکردن لە  -
 پرۆژەی کۆنفرانسی جیهانی کورد

 
 

 لەگەڵ رێز

 کۆمیتەی ئامادەکاری


